
সরলভাষা  সংস্কৃতং  সরসভাষা  সংস্কৃতম্  ।
সরসসরলমনোজ্ঞমংগলদেবভাষা  সংস্কৃতম্  ॥  1 ॥

মধুরভাষা  সংস্কৃতং  মৃদুলভাষা  সংস্কৃতম্  ।
মৃদুলমধুরমনোহরামৃততুল্যভাষা  সংস্কৃতম্  ॥  2 ॥

দেবভাষা  সংস্কৃতং  বেদভাষা  সংস্কৃতম্  ।
ভেদভাববিনাশকং  খলু  দিব্যভাষা  সংস্কৃতম্  ॥  3 ॥

অমৃতভাষা  সংস্কৃতং  অতুলভাষা  সংস্কৃতম্  ।
সুকৃতিজনহৃদি  পরিলসিতশুভবরদভাষা  সংস্কৃতম্  ॥  4 ॥

ভুবনভাষা  সংস্কৃতং  ভবনভাষা  সংস্কৃতম্  ।
ভরতভুবি  পরিলসিতকাব্যমনোজ্ঞভাষা  সংস্কৃতম্  ॥  5 ॥

শস্ত্রভাষা  সংস্কৃতং  শাস্ত্রভাষা  সংস্কৃতম্  ।
শস্ত্রশাস্ত্রভৃদার্ষভারতরাষ্ট্রভাষা
সংস্কৃতম্  ॥  6 ॥

ধর্মভাষা  সংস্কৃতং  কর্মভাষা  সংস্কৃতম্  ।
ধর্মকর্মপ্রচোদকং  খলু  বিশ্বভাষা  সংস্কৃতম্  ॥  7 ॥

